ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
“__”_____________2011թ. N_____Ա

ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ

Հայաստանի Հանրապետության կառավարության 2003 թվականի հունիսի 13-ի N882-Ն որոշմանը համապատասխան` Հայաստանի Հանրապետության կառավարությունը ո ր ո շ ու մ  է.

1. Թույլատրել Հայաստանի Հանրապետության կառավարությանն առընթեր պետական գույքի կառավարման վարչությանը <Հայաստանի Հանրապետության Լոռու մարզպետարանի աշխատակազմ> պետական կառավարչական հիմնարկի հաշվեկշռում գտնվող ԳԱԶ 3110 մակնիշի տրանսպորտային միջոցը (պետհամարանիշը՝ 173 ԼԼ 11, թողարկման տարեթիվը՝ 1997 թվական) (այսուհետ` գույք) օտարել դասական աճուրդով:

2. Սահմանել. 
1) գույքի` Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2011 թվականի մայիսի 19-ին գնահատված արժեքը 712 հազ. դրամ.

2) օտարվող գույքի մեկնարկային գինը` 712 հազ. դրամ:

 3. Հայաստանի Հանրապետության կառավարությանն առընթեր պետական գույքի կառավարման վարչության պետին`

1) աճուրդը կազմակերպել և անցկացնել սույն որոշումն ուժի մեջ մտնելուց հետո Հայաստանի Հանրապետության օրենսդրությամբ սահմանված կարգով 3-ամսյա ժամկետում.
2) աճուրդի անցկացման օրվանից առնվազն մեկ ամիս առաջ վարչության պաշտոնական և www.azdarar.am կայքերում տեղադրել ընդհանուր տեղեկություններ գույքի, աճուրդի անցկացման պայմանների, ժամկետների, գույքի արժեքի որոշման հետ կապված վճարների մասին. 

3) առաջին աճուրդի ժամանակ չվաճառված գույքի վաճառքի նպատակով իրականացնել նոր աճուրդներ, ընդ որում, յուրաքանչյուր հերթական աճուրդի ժամանակ գույքի վաճառքի մեկնարկային գինը նվազեցվում է վերջին աճուրդի  մեկնարկային գնի 20 տոկոսի չափով.

4) աճուրդի հաղթողի կողմից (այսուհետ` գնորդ) առաջարկված գնի, ինչպես նաև գույքի արժեքի որոշման համար նախատեսված 18000 դրամ գումարի (ներառյալ ավելացված արժեքի հարկը) վճարումից հետո մեկամսյա ժամկետում գնորդի հետ կնքել օտարման պայմանագիր՝ դրանում նախատեսելով, որ գնորդը պարտավորվում է իր միջոցների հաշվին վճարել տրանսպորտային միջոցի պետական հաշվառման հետ կապված Հայաստանի Հանրապետության օրենսդրությամբ սահմանված գումարներն ու տուրքերը:

4. Գնորդը գույքի վաճառքի գինը պետք է վճարի աճուրդի արձանագրությունը ստորագրելու օրվանից տասնօրյա ժամկետում Հայաստանի Հանրապետության արժույթով` գույքի վաճառքի գինն ուղղելով “Պետական սեփականություն համարվող հիմնական միջոցների (ֆոնդերի) օտարումից մուտքեր” գանձապետական հաշվին:

	1. “Պետական գույքն օտարելու մասին”

ՀՀ կառավարության որոշման նախագծի հիմնավորում

	1.
	Անհրաժեշտությունը

	
	ՀՀ կառավարությանն առընթեր պետական գույքի կառավարման վարչություն է մուտքագրվել ՀՀ Լոռու մարզպետի 22.04.2011թ. N 07/1287-11 գրությանը կից գույքի գնահատման համար անհրաժեշտ ելակետային տվյալների փաթեթը: Վերջինս խնդրել է Լոռու մարզպետարանի հաշվեկշռում հաշվառված ԳԱԶ 3110 մակնիշի /պետհամարանիշը՝ 173 ԼԼ 11/ տրանսպորտային միջոցը գնահատել և օրենսդրությամբ սահմանված կարգով կազմակերպել գույքի օտարումը:

ՀՀ կառավարության 13.06.2003թ. <Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի 25-ի N92 որոշումն ուժը կորցրած ճանաչելու մասին> թիվ 882-Ն որոշմանը համապատասխան նախապատրաստվել է գույքի օտարման վերաբերյալ նախագիծը:

	2.
	 Ընթացիկ իրավիճակը և խնդիրները

	
	Գույքի գնահատումը կատարվել է ՀՀ կառավարության 1998 թվականի մարտի 27-ի N209 որոշմամբ սահմանված կարգով 2011 թվականի մայիսի 19-ի դրությամբ:

Առաջարկվում է Հայաստանի Հանրապետության Լոռու մարզպետարանի հաշվեկշռում գտնվող տրանսպորտային միջոցն (այսուհետ` գույք) օտարել դասական աճուրդով:

Գույքի գնահատված արժեքը և մեկնարկային գինը 712 հազ. դրամ: 

Գույքն ունի 70 տոկոս և ավելի մաշվածք:

Գույքը ներկայացվում է օտարման առաջին անգամ:

	3.
	Տվյալ բնագավառում իրականացվող քաղաքականությունը 

	
	Պետական բյուջեի մուտքերի ավելացման ապահովումը:

	4.
	Կարգավորման նպատակը և բնույթը 

	
	Նախագծի ընդունման նպատակը՝ ՀՀ կառավարության 17.02.2005թ. <ՀՀ պետական մարմինների ծառայողական ավտոմեքենաների հատկացման, շահագործման և սպասարկման մասին> N194-Ն որոշմանը համապատասխան կարգավորումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության պետական գույքի կառավարման քաղաքականության վարչության կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում: 


	1. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	<Պետական գույքն օտարելու մասին> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական բյուջեում եկամուտների ավելացում: 

	2. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը:

	
	----------------------------------------------

	3.
	Այլ տեղեկություններ

	
	-------------------------------------------------------------------------

	3.Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 
e-gov.am  հասցեում:

	2.
	Հասարակության մասնակցությունը նախագծմանը և /կամ քննարկումներին

	
	-----------------------------------------------------------

	3.
	Այլ տեղեկություններ

	
	---------------------------------------------------------


	4.Ամփոփաթերթ նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ  

	Առարկության, առաջարկության հեղինակը
	Առարկության, առաջարկության ստացման ամսաթիվը
	Առարկության, առաջարկության բովանդակությունը
	Եզրակացությունը
	Կատարված փոփոխությունները

	ՀՀ ֆինանսների նախարարության գրություն 
	03.06.2011թ. 

N 1/9.6/79670-11
	“Պետական գույքն օտարելու մասին” ՀՀ կառավարության որոշման նախագծի վերաբերյալ առաջարկություններ և դիտողություններ չունի:
	
	

	ՀՀ Լոռու մարզպետարանի գրություն
	27.05.2011թ. 

N101/109.4/2672-11
	“Պետական գույքն օտարելու մասին” ՀՀ կառավարության որոշման նախագծի վերաբերյալ  դիտողություններ և առաջարկություններ չունի:
	
	

	ՀՀ արդարադատության նախարարության 
	30.06.2011թ. 

N3965-11
	“Պետական գույքն օտարելու մասին” ՀՀ կառավարության որոշման նախագծի վերաբերյալ առաջարկվել է՝ հաշվի առնելով <Իրավական ակտերի մասին> ՀՀ օրենքի 2-րդ հոդվածի պահանջը <Ն> տառը փոխարինել <Ա> տառով:
	Կատարվել է համապատասխան լրամշակում
	ՀՀ կառավարության որոշման նախագծի <Ն> տառը փոխարինվել է <Ա> տառով:




















